
CYNGOR SIR YNYS MÔN 

Adroddiad i: Pwyllgor Gwaith 

Dyddiad: 18/2/2019 

Pwnc: Ffioedd Gofal Cartref yn y Sector Annibynnol ar gyfer 
2019/20 

Aelod(au) Portffolio: Y Cyng Llinos Medi Huws  

Pennaeth Gwasanaeth: Alwyn Rhys Jones – Pennaeth Gwasanaeth  

Awdur yr Adroddiad: 
Rhif Ffôn: 
E-bost: 

Dafydd Bulman – Rheolwr Trawsnewid Strategol a 
Busnes 
01248 752013 Dafyddbulman@ynysmon.gov.uk 
 

Aelodau Lleol: Pob Aelod 

 

A – Argymhelliad / Argymhellion a rheswm / rhesymau 
 
O 6 Ebrill 2016, mae’r fframwaith ar gyfer asesiad ariannol a chodi ffioedd bellach yn dod dan 
Ddeddf Gwasanaethau Cymdeithasol a Llesiant (Cymru) 2014. Rhaid i’r Awdurdod Lleol adolygu 
ffioedd yn y sector cartrefi gofal annibynnol bob blwyddyn i gyd-fynd â newidiadau Llywodraeth 
Ganolog i lefelau budd-daliadau a phensiynau.   
 
Wrth bennu ffioedd ar gyfer cartrefi gofal yn y sector annibynnol, rhaid i ni ddangos ein bod wedi 
rhoi ystyriaeth lawn i gostau’r ddarpariaeth wrth benderfynu ar ein ffioedd gofal sylfaenol. Gwneir 
hyn mewn cydweithrediad gydag Awdurdodau eraill yng Ngogledd Cymru a’r Bwrdd Iechyd drwy 
ddefnyddio Methodoleg Ffioedd Ranbarthol, fel y gwnaed yn y blynyddoedd diwethaf. Byddwn yn 
parhau i ddefnyddio’r model hwn ar gyfer 2019/20 sy’n adlewyrchu’r newidiadau o ran pensiynau, 
y cyflog byw cenedlaethol a chwyddiant.  
 
Mae Methodoleg Gogledd Cymru (Atodiad 1) wedi argymell cynnydd rhwng 3.66% a 5.00% ar 
draws y 4 categori gofal. Cynigir y ffioedd isod ar gyfer 2019/20: 
 
Tabl 1 – Argymhelliad Methodoleg Gogledd Cymru  
 

Categori  2018/19 2019/20  Cynnydd £  Cynnydd  %  
Preswyl 
(Oedolion)  

£544.49 £564.41 £19.92 3.66% 

Preswyl (Pobl 
Hŷn Bregus eu 
Meddwl) 

£565.99 £587.20 £21.21 3.75% 

Gofal Nyrsio 
Sylfaenol  (Elfen 
Gofal 
Cymdeithasol) 

£587.50 £616.58* 
 

£29.08 4.95% 

Nyrsio (Pobl Hŷn 
Bregus eu 
Meddwl) (Elfen 

£619.77 £650.76* £30.99 5.00% 

Gofal 
Cymdeithasol)  

(y cyfan yn seiliedig ar Ddychweliad o 10% ar Fuddsoddiad ar gyfer 2018/19 a 2019/20)  
 
*Bydd ffi 2019/20 yn cynnwys y cyfraniad mynegol gan yr Awdurdod lleol i’r FNC yn dilyn dyfarniad 

yr Uchel Lys. Mae’r ffordd y bydd y cyfraniad ychwanegol hwn yn cael ei wneud eto i’w gytuno.  

Fel rhan o osod y ffioedd ar gyfer 2019/20, ymgynghorodd Ynys Môn ar y ffioedd ac mae crynodeb 

i’w weld yn Atodiad 2. 

Cytunodd Penaethiaid Gwasanaethau Oedolion Gogledd Cymru (NWASH) mewn cyfarfod bod y 

codiadau a nodwyd yn gyson â gweithredu’r model ffioedd.  

Yn dilyn trafodaeth gyda’r Pennaeth Cyllid (Adran 151), rydym yn bwriadu defnyddio’r fethodoleg 
yn llawn ar gyfer:  
 

 EMI Preswyl  

 Gofal Nyrsio Sylfaenol (Elfen Gofal Cymdeithasol)  
 

Mae’r adran yn argymell cynnydd yn y Dychweliad ar Fuddsoddiad (DAF) ar leoliadau Nyrsio 
EMI o 12% fel cydnabyddiaeth o’r pwysau yn y maes hwn ac yn unol â’r ffioedd a gynigiwyd gan 
awdurdodau lleol cyfagos.   
 
Amcangyfrif o’r pwysau blynyddol yn seiliedig ar DAF 10% ar gyfer Nyrsio EMI= £9,709.44 
Amcangyfrif o’r pwysau blynyddol yn seiliedig ar DAF 11% ar gyfer Nyrsio EMI = £13,752.96 
Amcangyfrif o’r pwysau blynyddol yn seiliedig ar DAF 12% ar gyfer Nyrsio EMI = £17,796.48 
 
Yn gyson â’r cyfeiriad strategol y mae’r Cyngor yn ei gymryd o ran datblygu dewisiadau amgen i 
ofal preswyl ar ffurf Tai Gofal Ychwanegol a gofal cartref a rhoi ystyriaeth dyledus i 
fforddiadwyedd y cynnydd sy’n cael ei argymell ar gyfer Cartrefi Gofal Preswyl, rydym yn cynnig 
gosod y raddfa ar gyfer gofal preswyl (Oedolion) yn seiliedig ar adenillion is o fuddsoddiad o 9%. 
 
Amcangyfrif o’r pwysau blynyddol yn seiliedig ar DAF 10% ar gyfer Gofal Preswyl = £164,793.20 
Amcangyfrif o’r pwysau blynyddol yn seiliedig ar DAF 9% ar gyfer Gofal Preswyl = £109,194.80 
Amcangyfrif o’r pwysau blynyddol yn seiliedig ar DAF 8% ar gyfer Gofal Preswyl = £53,596.40 
 
O’r herwydd, mae Ynys Môn yn argymell y cyfraddau isod ar gyfer eu cymeradwyo. 
 
Tabl 2 – Ffioedd Arfaethedig Ynys Môn ar gyfer 2019/20 
 

Categori  2018/19 2019/20 Cynnydd £  Cynnydd %  DAF  
Preswyl (Oedolion) £534.77 £554.69 £19.92 3.72% 9% 

Preswyl (Pobl Hŷn 
Bregus eu Meddwl) 

£565.99 £587.20 £21.21 3.75% 10%  

Gofal Nyrsio 
Sylfaenol  (Elfen 
Gofal 
Cymdeithasol) 

£587.50 £616.58 
 

£29.08 4.95% 10% 

Nyrsio (Pobl Hŷn 
Bregus eu Meddwl) 

£619.77 £670.20 £50.43 8.14% 12% 



 

Tudalen 3 o 4 

(Elfen Gofal 
Cymdeithasol)  

  
* Bydd ffi 2019/20 yn cynnwys cyfraniad dangosol yr Awdurdod Lleol i FNC yn dilyn Barn yr 
Uchel Lys. Ni chytunir eto sut y gwneir y cyfraniad ychwanegol hwn. 
 
Efallai y bydd angen ystyried cyflwyniadau unigol gan ddarparwyr fel rhan o’r broses hon.  Petai 
tystiolaeth glir i ddangos nad yw’r ffi a bennwyd yn ddigonol mewn unrhyw achos unigol, bydd 
angen i’r Cyngor ystyried eithriadau i’r ffioedd a bennwyd. Cynigir bod unrhyw benderfyniadau o’r 
fath yn cael eu dirprwyo i’r Aelod Portffolio, y Pennaeth Cyllid a’r Pennaeth Gofal Cymdeithasol i 
Oedolion.  
 
Gofynnir i’r Pwyllgor Gwaith:- 
 
1. Gydnabod Methodoleg Ffioedd Gogledd Cymru fel y cafodd ei gweithredu hyd yma gan yr 
Awdurdodau yng Ngogledd Cymru fel sylfaen ar gyfer pennu ffioedd yn Ynys Môn yn ystod 
2019/20 (Atodiad 2). 
2. Cymeradwyo’r argymhelliad i gynyddu’r lefelau ffioedd a nodwyd yn Nhabl 2; 
3. Yr un modd ag Awdurdodau eraill, rhoi’r awdurdod i’r Adrannau Gwasanaethau Cymdeithasol 
a Chyllid ymateb i unrhyw geisiadau gan gartrefi i edrych ar eu cyfrifon penodol a defnyddio’r 
ymarfer fel sylfaen i ystyried unrhyw eithriadau i’r ffioedd y cytunwyd arnynt.  Rhaid i unrhyw 
eithriadau gael eu cytuno gyda’r Deilydd Portffolio, Pennaeth Cyllid a’r Pennaeth Gofal 
Cymdeithasol i Oedolion o’r cyllidebau cyfredol. Oni fedrir dod i gytundeb, bydd y mater yn mynd 
yn ôl i’r Pwyllgor Gwaith. 
 

 

 

B – Pa opsiynau eraill wnaethoch chi eu hystyried a beth oedd eich rhesymau dros eu gwrthod 

ac/neu ddewis yr opsiwn hwn?  

Penderfynwyd mabwysiadu DAF wedi’i ddiwygio ychydig ar gyfer 2 gategori yn seiliedig ar y rhesymau 

a nodwyd yn yr adroddiad hwn.  

 

 

C – Am ba reswm y mae hwn yn benderfyniad i’r Pwyllgor Gwaith? 

Mae angen i Awdurdodau Lleol bennu ffioedd cartrefi gofal yn unol â pholisi cenedlaethol. Mae gan y 

penderfyniad hwn oblygiadau ariannol i gyllideb yr Awdurdod Lleol o ran fforddiadwyedd yn yr 

hinsawdd ariannol sydd ohoni. 

 

CH – A yw’r penderfyniad hwn yn gyson â’r polisi a gymeradwywyd gan y Cyngor llawn? 

Mae’r penderfyniad hwn yn gyson â’r cytundeb a wnaed i gydweithio gydag Awdurdodau Lleol eraill 

yng Ngogledd Cymru ac i ddefnyddio Methodoleg Gogledd Cymru i bennu’r ffioedd bob blwyddyn. 

 

D – A yw’r penderfyniad hwn o fewn y gyllideb a gymeradwywyd gan y Cyngor? 

Yn seiliedig ar drafodaethau manwl gyda’r Adran Gyllid yn amcangyfrif effaith y newidiadau hyn a 

chyllideb arfaethedig yr adran ar gyfer 2019/20, ystyrir y gellir cwrdd â’r codiadau hyn o fewn y gyllideb. 

Bydd angen i’r adran barhau i ganolbwyntio ar leihau nifer y lleoliadau o’r math yma fel y gwelwyd yn y 

blynyddoedd diweddar. 

                                                   
                         

DD – Gyda phwy wnaethoch chi ymgynghori?  Beth oedd eu sylwadau? 

1 Prif Weithredwr / Uwch Dim 
Arweinyddiaeth (UDA) 
(mandadol) 

Trafodwyd yr adroddiad gan yr UDA ar 22/1/2019, dim 
sylwadau pellach 

2 

 

Cyllid / Adran 151 
(mandadol) 

Wedi cydweithio â’r Swyddog Adran 151 a’r Rheolwr 
Cyllid wrth ddatblygu’r adroddiad hwn/ 

3 Cyfreithiol / Swyddog Monitro 
(mandadol)  
 

Trafodwyd yr adroddiad gan yr UDA ar 22/1/2019, dim 
sylwadau pellach 

4 Adnoddau Dynol (AD) Amherthnasol 

5 Eiddo Amherthnasol 

6 Technoleg Gwybodaeth Cyfathrebu 
(TGCh) 

Amherthnasol 

7 Caffael Amherthnasol 

8 Sgriwtini Amherthnasol 

9 Aelodau Lleol Amherthnasol 

10 Unrhyw gyrff allanol / arall/eraill Amherthnasol 

 
 

E – Risgiau ac unrhyw gamau lliniaru (os yn berthnasol)  

1 Economaidd Amherthnasol 

2 Gwrthdlodi Amherthnasol 

3 Trosedd ac Anhrefn Amherthnasol 

4 Amgylcheddol Amherthnasol 

5 Cydraddoldebau Amherthnasol 

6 Cytundebau Canlyniad Amherthnasol 

7 Arall Amherthnasol 

 
 
 

F - Atodiadau: 

Atodiad 1 – Methodoleg Gogledd Cymru 

 

Appendix 1 - Fee 

Methadology.pdf
 

Atiodiad 2 – Crynodeb o’r Ymgynghoriad  

Atodiad 2 - 

Ymgynghoriad ar Ffioedd 19.pdf
 

 

 

 
 

FF - Papurau Cefndir (cysylltwch os gwelwch yn dda gydag awdur yr Adroddiad am unrhyw 

wybodaeth bellach): 

 

 

 
 

 



 

Cyfrifiadau Ffi Drafft 2019/20 (F3. Tachwedd 2018)  

 
Ffi 2018/19 

Ffi Arwyddol 
2019/20 Sail y Cyfrifiad 

1. COSTAU ANUNIONGYRCHOL –safonol ar 

gyfer yr holl gategorïau o ofal 
   

Cyfleustodau (trydan, nwy, teledu, y Dreth Gyngor, Dŵr, 
Ffôn) 

£29.13 £29.83 CPI Medi 2018 = 2.4% 

Cofrestru (Aelodaeth Broffesiynol, CRB ac ati) £1.28 £1.31 CPI Medi 2018 = 2.4% 
Recriwtio £2.47 £2.53 CPI Medi 2018 = 2.4% 
Contract cynnal a chadw offer £3.58 £3.67 CPI Medi 2018 = 2.4% 
Cynnal a chadw offer cyfalaf  £22.02 £22.55 CPI Medi 2018 = 2.4% 
Garddwr / tasgmon £9.71 £10.18 NLW 4.85% o gynnydd ar raddfa 18/19  
Dodrefn/Ffitiadau yn cynnwys trwsio ac adnewyddu £0.00 £0.00 Tynnwyd yn 2017/18 
Hyfforddiant £2.46 £2.52 CPI Medi 2018 = 2.4% 
Cyflenwadau meddygol nad ydynt yn rhai presgripsiwn £3.72 £3.81 CPI Medi 2018 = 2.4% 
Yswiriant £6.20 £6.35 CPI Medi 2018 = 2.4% 
Bwyd a nwyddau tŷ £28.65 £29.34 CPI Medi 2018 = 2.4% 
Is-gyfanswm Costau Anuniongyrchol £109.22 £112.09  

    
2. COSTAU ERAILL – safonol ar gyfer yr holl 

gategorïau o ofal 
   

Dychweliad ar Fuddsoddiad £97.16 £97.16 10% Dychweliad ar Fuddsoddiad 

Gwariant Ychwanegol (sydd heb ei gynnwys yn unman 

arall) 
£18.08 £18.51 CPI Medi 2018 = 2.4% 

Is-gyfanswm Costau Eraill £115.24 £115.67  

    

3. COSTAU STAFFIO     

Preswyl    
Rheoli / Gweinyddiaeth £48.85 £49.83 Cynnydd o 2%  
Uwch Staff Gofal £120.65 £127.68 10.5 awr x £12.16 
Staff Gofal £105.21 £111.62 10.5 awr x £10.63 
Staff Domestig  £45.32 £47.52 NLW 4.85% o gynnydd ar raddfa 18/19  
Is-gyfanswm Costau Staffio Cartrefi Preswyl £320.03 £336.65  

CYFANSWM PRESWYL  £544.49 £564.41  

    
EMI Preswyl    
Rheoli / Gweinyddiaeth £48.85 £49.83 Cynnydd o 2%  
Uwch Staff Gofal £132.13 £139.84 11.5 awr x £12.16 
Staff Gofal £115.23 £122.25 11.5 awr x £10.63 
Staff Domestig  £45.32 £47.52 NLW 4.85% o gynnydd ar raddfa 18/19 
Is-gyfanswm Costau Staffio Cartrefi Preswyl EMI £341.53 £359.44  
CYFANSWM EMI PRESWYL £565.99 £587.20   

    
Nyrsio     
Rheoli / Gweinyddiaeth £48.85 £49.83 Cynnydd o 2%   
Cyfraniad yr Awdurdod Lleol i FNC* £6.59 £6.59 * yn amodol ar gyngor cyfreithiol a chodiad / 

adolygiad 
Uwch Staff Gofal £143.62 £152.00 12.5 awr x £12.16 
Staff Gofal £125.25 £132.88 12.5 awr x £10.63 
Staff Domestig  £45.32 £47.52 NLW 4.85% o gynnydd ar raddfa 18/19 
Is-gyfanswm Costau Staffio Cartrefi Nyrsio £369.63 £388.82  



CYFANSWM NYRSIO £594.09 £616.58   

    

Nyrsio EMI     
Rheoli / Gweinyddiaeth £48.85 £49.83 Cynnydd o 2%  

Cyfraniad yr Awdurdod Lleol i FNC* £6.59 £6.59 * yn amodol ar gyngor cyfreithiol a chodiad / 

adolygiad 
Uwch Staff Gofal £160.86 £170.24 14 awr x £12.16 

Staff Gofal £140.28 £148.82 14 awr x £10.63 

Staff Domestig  £45.32 £47.52 NLW 4.85% o gynnydd ar raddfa 18/19 

Is-gyfanswm Costau Staffio Cartrefi Nyrsio EMI £401.90 £423.00  

CYFANSWM NYRSIO EMI £626.36 £650.76   

 



Atodiad 2  

Gosod Lefelau Ffioedd Gofal Preswyl a Nyrsio am 2019/20 – Sylwadau a gafwyd ar y Ffioedd arfaethedig a’r  Fethodoleg  

Ym mis Hydref, rhannodd y Gwasanaethau Cymdeithasol i Oedolion Fodel Ffioedd Gofal Preswyl a Nyrsio Gogledd Cymru gyda’r holl ddarparwyr er mwyn 

cael eu sylwadau. Daeth y cyfnod ymgynghori hwn i ben ganol mis Tachwedd. Cawsom nifer o ymatebion gan ddarparwyr.   

Sylwadau Ymateb 

Nid yw’r cynnydd yn y pensiwn sy’n cael ei argymell gan y 

Llywodraeth i weld yn cael ei gynnwys yn y cynnydd mewn cyflogau. 

Byddai’n dda petai hyn yn cael ei gynnwys.  

Ar gyfer ffi 2019/20 mae Methodoleg Gogledd Cymru wedi cynyddu’r cyfraniad 

pensiwn o 1.5% i 2.5% ac mae hyn er mwyn adlewyrchu’r newidiadau mewn 

cyfraniadau pensiwn yn 2019/20. Mae hyn yn seiliedig ar Rifyn 7 LaingBuisson ac 

yn cymryd yn ganiataol na fydd pob aelod o staff yn dewis cymryd pensiwn. 

Byddai’n fanteisiol i bawb petai’r DFA yn cael ei roi yn ôl i’r lefel o 
10% a ddangosir yn y ddogfen a anfonir drwodd.   
 

Oherwydd fforddiadwyedd (Cyfaint y lleoliad) a sefyllfa’r farchnad, bydd yr 
awdurdod lleol yn cadw’r raddfa o 9% ar gyfer gofal preswyl ar gyfer 2019/20.   
 

Nid yw ffioedd yn adlewyrchu’r costau gweithredu. Nid yw’r canlynol 
wedi eu hadlewyrchu yn y pecyn cymorth: Recriwtio staff, cynyddu 
cyflogau nyrsio, costau biwrocrataidd uwch a lefelau dibyniaeth uwch 
ymysg trigolion.   
 

Mae cyfraddau staffio wedi eu cynyddu gan y canran o gynnydd yn y Cyflog Byw 
Cenedlaethol ers Datganiad yr Hydref. Gwahoddir unrhyw ddarparwr sydd â 
thystiolaeth o gostau uwch na’r ffioedd sydd i’w gweithredu yn Ynys Môn i 
wneud trefniadau i gyfarfod ar sail un i un er mwyn trafod y rhain mewn ymarfer 
llyfr agored.   

Cost darparu offer nyrsio megis gwlâu proffil uchel, uwchraddio 
systemau clychau galw, cloeon diogelwch ar ddrysau allanol, 
adnewyddu celfi (carpedi, gwlâu ac ati) yn fwy aml.   
 

Mater i’r Bwrdd Iechyd yw hwn gan mai nhw sy’n ariannu’r elfen hon.  

Mae cymarebau staff wedi cynyddu yn ein cartref (gofalwr nos 
ychwanegol, gofalwr dydd, gofalwr cyfnod) ac mae gofalwyr dydd yn 
dod i mewn awr yn gynharach yn y bore er mwyn cynorthwyo ag 
anghenion gofal defnyddwyr gwasanaeth.   
 

Mater gweithredol ar gyfer pob cartref unigol yw hwn. Gwahoddir unrhyw 
ddarparwr sydd â thystiolaeth o gostau uwch na’r ffioedd sydd i’w gweithredu yn 
Ynys Môn i wneud trefniadau i gyfarfod ar sail un i un er mwyn trafod y rhain 
mewn ymarfer llyfr agored.   
 

Mae anghenion hyfforddiant staff wedi newid yn sylweddol dros y 
blynyddoedd gyda’r angen i ddarparu hyfforddiant drwy gydol y 
flwyddyn.   
 

Mae cefnogaeth ychwanegol ar gyfer hyfforddiant ar gael gan yr uned hyfforddi’r 
gweithlu.   



Cyfeiriodd y darparwr hefyd at gostau eraill sydd wedi cynyddu: yn y 
blynyddoedd diwethaf: Pensiynau, codiadau Cyflog, Tâl gwyliau.  
 

Mae cyfraddau staffio wedi eu cynyddu yn unol â chanran y cynnydd ar gyfer y 
Cyflog Byw Cenedlaethol ers Datganiad yr Hydref.   
 

Nid adeiladau newydd yw nifer o gartrefi ar yr Ynys, felly bydd eiddo 
presennol â chostau cynnal a chadw uchel o ganlyniad i Oedran a 
thraul a gwisgo naturiol sydd bellach yn cael ei graffu arno yn 
fanylach gan archwilwyr trydydd parti ac o ganlyniad mae angen mwy 
o waith cynnal a chadw ar yr eiddo. Dylid ail gyflwyno’r ffactor cost o 
Gelfi / ffitiadau a deunyddiau adnewyddadwy.   
 

Mae’r ffi yn cynnwys elfennau o adenillion ar y buddsoddiad ac ar gyfer y 
ddarpariaeth o offer. Gwahoddir unrhyw ddarparwr sydd â thystiolaeth o gostau 
uwch na’r ffioedd sydd i’w gweithredu yn Ynys Môn i wneud trefniadau i gyfarfod 
ar sail un i un er mwyn trafod y rhain mewn ymarfer llyfr agored.   
 

Mae cartrefi gofal sy’n berchen i Gyngor Sir Ynys Môn yn derbyn lefel 
uwch o ffioedd nac sy’n cael ei roi i’r Sector Preifat. Mae hyn wedi 
gorfodi nifer i godi ffioedd ychwanegol, sydd ddim yn ein gwneud yn 
boblogaidd yn lleol gan felly gynyddu eich rhestrau aros ar gyfer eich 
cartrefi gofal gan nad ydych yn codi ffioedd ychwanegol.    
 

Mae newidiadau wedi eu hargymell i’r Pwyllgor Gwaith i gynyddu’r ffioedd ar 
gyfer gofal preswyl mewn cartrefi gofal sy’n berchen i Gyngor Môn i 
adlewyrchu’r gost i’r awdurdod lleol ac er mwyn lleihau cymorthdaliadau dros y 5 
mlynedd nesaf.    

